
Umi Edemede

Omenala agburu obula bu ihe e ji mara ha. Mpekele omenala obula na-adi ubara. Erimji
ohuru bu otu mpekele omenala e ji mara ndi Igbo malite n’oge gboo rue ugbua. Qtutu
mmadu na-eleghara omenala anya n’udi na ¢ bu ihe ndi ogo mmuo nke na-emetuta mpekele
omenala a. Qtutu amaghi uru ya. Usoro nchocha a gbadoro ukwu na nkowadaru ala. E
nwetara ngwa nchocha n’oba akwukwo. Nwanchocha si n’oba akwukwo weta ngwa
nchocha ya. A choputara na ji bu eze akuku ndi 9zo, nwere arusi na-elekota ya anya. Arusi
ahu bu Ifejiopku nke nwere mgbanwe n’aha ya site n’otu ebe ruo n’ebe 0z9. Nchocha a ga-
aba otutu uru. Uru ndi ahu gunyere na ndi mmadu ga-amata okpurukpu omenala ndi Igbo a
bu erimji ohuru, mata ka o si enye aka n’agumaro, ikpokota ndi mmadu onu n’otu oge ka ha
mara ibe ha n’otu n’otu, ekpere na achumaja iji yota isipma n’aka Chineke wdg.

Okwu Mmalite

Agburu di iche iche n’uwa niile nwere njirimara ha. Njirimara ha di n’iche iche. Q
bu etu ahu ka ndi Igbo, bu ndi chi ha kere dewe n’Qwuwaanyanwu ndida Naijiria, si nwee
njirimara di iche iche. Njirimara ndi Igbo bara uba. Ha gunyere asusu Igbo, echichi di iche
iche bu ndi gunyere ozo, ekwe maobu loolo, eze wdg., iba aha, ekpemekpe, ejiji wdg. Otutu
n’ime omenala ndi a kpotara aha n’ebe a ezughi Igbo niile ony. 1ji maa aty, oriri ufodu ndi
Igbo bu n’obodo n’obodo site ka arusi ha si di iche iche. Arinze (2008:2) kwenyere na ndi
Igbo nwere njirimara nke ha site n’isi na ndi Igbo sitere n’oge gboo nwee akukoala ka ha si
bie ndu ha. O si na nke a putara ihe n’akuko nkwurunonu na nke ederede.

Mana, erimji bu emume zuru Igbo niile onu. Mputara nke a bu na Igbo niile na-ako
ugbo. O biazia buru ji bu eze akuku niile. O bu ya mere na a kpotahaa ji aha, a mara na a
kpoola akuku niile. Mgbe a na-eri ji ohury, a na-asopuru mkpuru akuku niile. Obidigbo na
Igboegbuna (2009:63) nwere echiche a. Ha si na Igbo were ji ka eze mkpuru akuku nke
mere na ndi Igbo ji oriri kwa afo anabata ya ma e si n’ugbo na-ebuputa ya. O bu ya mere na
a kpotahaa ji aha a mara na a kpoola akuku niile. Mgbe a na-eri ji ohuru, a na-asopuru
mkpuru akuku niile.

Ndi Igbo bu ndi na-aso nso. Di ka Mbiti (1975:129) si kwuo na ndi Afrika nwere
ofufe nru gbasara akomugbo, akpamanu, achumnta, akumazu na mkpokota erimeri di iche

iche. lhe obula ndi Igho na-eme nwere erimeri di na ya. Ha na-egosiputa ekpemekpe n’ihe
niile ha na-eme, ma obuladi n’alumnwaanyi, e nwere nkwu a na-akpo nkwu onu mmuo. Nke
a bu nke a na-eke omu iji ruba ya ama. O bughi mmadu niile na-anu ya. A naghi ekwe ka
nwoke abughi nwanne nwaanyi ahu a luuru nuo ya n’ihi na nwoke obula nuru ya ma mesie
dinaa nwaanyi ahu ga-anwu. Isiokwu a bu na o bu n’otu aka ahu ka ndi Igbo si egosiputa
ekpemekpe n’akomugbo. Ogbalu (2006) gosiputara nke a mghe o na-ekwu na ekpemekpe
ndi Igbo na-arutu aka n’omume ndi mmadu site n’ikwu nke a ga-eme na nke a gaghi eme.
NKke a ga-eme bu ezigho omume ma nke a gaghi eme bu nsoala maobu aru.

Ha kwenyere na Chukwu ukwu ha na-efe nwere ikike n’ebe akuku ha na-aku di.
Ogbalu (2006:45) mere ka anyi mata na ndi kwenyere na Chukwu ukwu dibu. Ya onwe ya
bu Onye kere ywa. O si na ndi Igbo ahughi ya anya nke mere na ha amaghi ka o di. Di ka
Ogbalu si kowaa, ya mere na ndi Ighbo enweghi ebe ha gosiputara ka ¢ di ma ha kwenyere
na ¢ nozu ebe niile. Ya mere ha ji eme ofufe nru tupu ha erie ji ohuu. lhe kpatara ya bu na
mmuo na-erigodu ihe tupu mmadu erie. Ya mere ndi Igho na-ebu uzo nye mmuo ihe obula
tupu ha eriwe ya. O buru oji, onye Igho gosia, o ga-atupuru arusi tupu mmadu atawazie. Q
buru mmanya ka e butere, a na-atupugodu ya n’ala tupu mmadu anuwazie. Q bu n’otu aka
ahu ka ndi Igbo niile na-ako ji si agha mbo nyegodu arusi ji ohuru n’emume erimji ohuru
tupu ha eriwe. Eze mmuo mere nke a n’Omenuko.

E nwere arusi di iche iche na-ahu maka ihe di iche iche. Mgbe anyi chetara mmiri
0zizo, eluigwe na ihe ndi 0zo so ha, anyi echeta na arusi a na-akpo Amadioha ka okwu di
n’aka. Mgbe anyi na-ekwu maka ogwu na igwo oria, arusi nwere onuokwu bu agwu. N’otu
aka ahu arusi na-ahu maka ihe a koro n’ala bu Njoku. O bu n’aha arusi a ka e ji eme emume
Ifejioku. Ubesie (1978:139), Orji (1999:58), Okodo (2003:49) wdg. na-ekwu na Ifejioku
maobu Njoku bu arusi a na-ehunyere oriri ji ohuru.

Tupu onye omenala n’obodo obula n’ala Igbo erie ji ohuru ¢ ga-ahu na a sopuuru
Njoku. Nke a na-egbu ndi kwenyere n’omenala nke ukwu. O gbuola onye chiri echichi
omenala gara na mba soro ndi enyi ya rie ji ohuru ma ndi obodo ya eribeghi ji ohuru di ka
omenala ha si di. Ya mere ndi eze, eze mmuo na ndi nosi ike n’omenala na-aso ji ohuru aso
ma o buru na ndi obodo ha eribeghi. Ihe kpatara nke a bu na Ifejioku maobu Njoku na arusi
na ndi ichie mere ka ji mee nke oma n’ala ga-eri tupu mmadu eriwezie. Okodo (2009:83)
ruturu nke a aka mgbe o kowara na e nwere usoro ndi eze mmuo Ssi eri ji ohuru di ka okwa
ha si di tupu ndi mmadu ndi 0zo¢ erie ji ohuru n’Abatete di n’okpuru ochichi ime obodo
Idemili Nootu nke Steeti Anambara n’ime Naijiria.

Nsogbu ndi Igbo bu na emume bu ihe mmuo nke mere na ndi obula na-eche mgbe
arusi be ha choro. Ya mere na ndi Igbo ime ya otu oge hiara ahu. Ka o sila di, e mekotala
mmemme a onu nke na ¢ buru emume zuru Naijiria onu ka ndi Igbo were ya na-azara aha
mgbe ndi Awusa jiri emume Akumaazu Argungu mere onu di ka ihe Naijiria na-eme.

Emume a na-enwe mkpuchigha azu n’ebe ekpemekpe Jeso Kristi di. Ndi Igho na-
ekpe ekpemekpe a ekwenyeghi n’emume erimji. Ha na-ekwu na ¢ na-emegide nkwenye ha.

Nkowa

Erimji ohuru abughi naani isi ji ohuru rie. Erimji ohuru putara emume e ji akwanyere
Ifejioku (maobu Njoku di ka ndi si akpo ya) na arusi na ndi ichie di n’obodo ndi obula n’ala
Igbo ugwu diiri ha. Ugwu ahu diiri ha bu maka akaoru ha n’ime ka mkpuru akuku, o kachasi
ji mee nri nke oma. O bu ya mere e ji enye ha nsopuru. Nsopuru a putara ime emume erimji
ohuru nke a na-ano na ya fee ha ofufe nru.

Okamara di iche iche elebaala anya n’ihe nghota oriri ji ohuru putara. Otu n’ime ha
bu Ndulue (1993:136-7). O kowara ya di ka emume kachasi ndi 0zo n’ala Igbo niile. O si na
o bu oge ofufe nru nke na-eweta mmekorita mmadu na ibe ya: umunwaanyi na-achi umu ha
eje be nna n’otu n’otu ka ha kpeere umu ha ekpere. O si na o bu oge e ji egbu umu anumanu
di ka okuko na ewu wee fee ofufe nru nke a ga-esi nri di iche iche ndi nwe ulo na ndi obia
ha ga-eri.

Onye 0z0o tunyere onu n’okwu a bu Ekwuru (2009:395-401) bukwanu onye si na a
na-efe ofufe nru n’emume erimji ohuru nke ukwu. Q si na emume na-amalite site na ndi onu
ruru n’okwu ino nzuko kwuo oge a ga-eme emume a biazie gwasazia ndi obodo ha. O mere
ka a mata na e mechaa ofufe nru nke a na-egbu anumanu di iche iche na ya, a ga-esi nri, rie
ma nwee anuri n’ime oge ahu, mmonwu di iche iche ga-eme ndi mmadu obi uto.

Okodo (2009:79) zoro okpa dike n’okwu a kpu n’onu. Q kowara oriri ji ohuru di ka
emume zuru ala Igbo niile onu nke na obodo anaghi eme ya bu emume agaghi eru otu
pasenti. O mere ka a mata na ya bu emume oriri na onunu bu nke a na-enwe n’uju nri. Q
ruturu aka na ¢ bu Ifejioku ka a na-akwanyere ugwu. O kwukwara na e meela otu emume a
n’ala Igbo niile n’otu oge n’afo 2008 wee si etu ahu mee ya ka ¢ buru emume ala Naijiria.
O chefughi ikwu na emume a gbara uzo abuo: mmemme ofufe nru na mmemme mmekorita
mmadu na ibe ya.

Okodo (2003:49) kowara emume erimji ohuru di ka otu n’ime emume di iche iche
ndi Igbo na-eme. O si na ¢ bu Ifejiopku ka ha na-ehunyere emume a. Q si na ha ji ya ekele
Chukwu ka o si mee ka mkpuru akuku ha mee nri nke oma ma were ohere ahu rio Ya ka O
mee ka mkpuru akuku ha ga-aku n’afo na-esote ya mee nke oma.

Orji (1999:58-63) mere ka onye obula mara na site n’oge gboo erimji ohury bu
emume zuru ebe niile n’ala Igbo. O si na o bu emume na-enye Ifejiopku ugwu, ndi Igbo na-
eme malite n’onwa Julai ruo n’Qktoba n’afo obula. O si na a na-akawado ya nke oma site
n’ichikoba ihe a choro malite na nky, ihe a ga-esi, ihe a ga-anu ruo n’ime ya bu emume na
inwe onu SO ya. Q si na ¢ na-ebute nnatakota ndi mmadu n’obodo na-eri oriri ahu nke na
onuogu ndi noburi n’obodo ahu na-eji pasenti iri isii abawanye.

Mmalite

Emume erimji ohuru bu ihe nwere mgbe ¢ malitere mana o nweghi ndi no mghe ahu
ka no ndu. Nke a mere na o nweghi n’ime ndi di ndu ugbu a onye ga-ako ka erimji ohuru si
malite. A chochaa ebe a ga-ebido aka a hughi e bido n’ikpere. Nke a mere na ihe ndi Igho
na-agbaje na ya ma o di etu a bu akukoala. Akukoala ruturu nke a aka bu nke ndi Nri. Akuko
a koro ka ji na ede si bia n’uwa tinyere ka e si malite riwe ha abuo oriri n’oge a na-eweputa
ha n’ala n’otu n’otu . Akuko na-ekwu na ji na ede adighi n’Olu nke ha ji adi n’Igbo. Nke a
butere ohere amuu ji amu ndi mmadu n’ihi na udi nri di mgbe ahu ehighi nne ma anyi maara
na mkpuruakuku obula nwere oge nke ya n’afo.

O bu nsogbu a mere ka Eze nri chee echiche ihe o ga-eme ka nsogbu a kwusi. lhe o
mere bu iji okpara na ada ya chuo aja. E liri okpara na ada ya ka a chuchara aja ahu nke
Chukwu si na ya zoputa uwa n’ihi na ji si n’ili okpara ya puo ome ebe ede si n’ili ada ya puo
ome. O bu site na mgbe ahu ka ndi Igho si nwetawa ji na ede. Ka ya bu oru ebube Chineke si
di, a turu aro ime emume ihunyere Chukwu nhu site n’arusi ha na-efe. O bu emume ahu bu
oriri ji ohuru anyi na-eri taataa.

Oge Erimji Qhuru

Oge erimji ohuru n’ala Igbo di n’iche iche di ka oge akomihe ubi obodo obula si di.
Ndi mba mmiri na-amalite kowa. Nke a mere na ndi mba mmiri na-ebu ndi elu ala uzo ewe
ihe ubi. Ndi mba mmiri ga-eme emume erimji ohuru mgbe ha gwutewere ji. Anyi ga-echeta
na ndi obula ga-agba mbo nyegodi Chi Ukwu, Ifejiokuy, arusi ndi 0zo na ndi ichie di be ha
tupu ha erie ji ohuru. Nke a mere o ji hia ahu inwe otu oge ndi Igbo niile ga-eriko ji ohuru
onu.

Mana ka o sila di, ndi Igbo nwere agbata oge ha ji eri ji ohuru. Etu o bu na ji ohuru
na-aputa n’onwa Julai, anyi ga-ekwenye na erimji ohuru na-amalite na Julai. Mana otutu
obodo na-eri ji ohuru n’ime Qgost magbu Septemba. N’ime Qktoba ka obodo foro afo na-eri
ji ohuru nke ha. Ya bu na anyi so ekwu na oge erimji ohuru bu malite na Julai ruo n’Qktoba.

Nkwado Erimji Qhuru

Erimji ohury bu nnukwu mmemme. Mmemme a abughi ihe a na-eme n’akwadoghi
akwado. Erimji ohuru nwere oge n’obodo obula. O by ndi na-ekpe ekpemekpe odinala ka o
diiri ikwu mgbe a ga-eri oriri ji ohuru n’obodo obula. Ndi ahu gbakota, ha ekwuo ubochi a
ga-eri ji ohuru ma zisaa ozi n’obodo ka ndi mmadu mara ka ha ga-esi jikerewe.

O di mkpa ka e were ghoo kwadowe ya. Nke a ga-eme ka e were gboo iziwe ndi
mmadu ozi. Nke a di mkpa ka ndi e ziri were gboo weputa ohere ka ya na agba ndi ¢zo a
kara aka ghara idakota.

Ndi mmadu ga-akwadowe site n’iwekotawa ihe di iche iche ha choro iji mee ofufe
nru ahu. lhe ndi ahu gunyere nku a ga-eji sie nri. Nke a di oke mkpa n’ihi na emume a na-

abukari n’udu mmiri. Onye obula maara na nku na-ahiakaria ahu n’udu mmiri karia
n’okochi.

Ha ga-egwute ji ha koro dowe edewe maka ubochi ahu. Ndi akotaghi ji na-azuta ji
n’ahia dowe. Ufodu na-azuta udi nri 9zo di iche iche n’ihi na ha na-eri ma na-enye ndi obia
ji e siri n’udi di iche iche ma nyekwa ha udi nri ndi 0zo iji gbanweere ha nri n’ubochi ahuy,
malite n’ututu ruo n’abali.

Ha ga-azacha ma be ha ma okporo uzo ma okwu mmuo ebe ha ga-ano fee ofufe nru.
Ndi ga-eme nnukwu emume ga-ebute kanopi maka iche ndi obia anwyu maobu mmiri. Ha ga-
ebute oche na tebulu. Ha ga-edewe efere, ngaji, eku na oku, ite nri na ihe ndi 0zo ocha maka
emume ahu.

Emume Erimji Qhuru

Emume erimji ohuru bu ihe kere onwe ya uzo abuo. Nke mbu bu ofufe nru ebe nke
abuo bu mmekorita mmadu na ibe a. Ofufe nru di n’ogo di iche iche. Ofufe nru gunyere
isuogwuy, emume ndi mbummuo, nke ndi dibia, nke ndi eze na nke ohanaeze. Ofufe nru
nwere nke ndi mbummuo ya bu nke bu isuogwu. Isuogwu bu emume ndi dibia tozuru okwa
ahu na-emere ndi nwere arusi ha na-efe. Ofufe nru ndi mbummuo bu nke ndi nwe arusi ha
na-enye nri na-eme. Ha nwere ubochi ha na-eje n’arusi ha n’otu n’otu mee emume erimji
nke ha. Nke na-esozi ya bu nke ndi eze maobu dibia di iche iche. Ufodu eze obodo maobu
ndi dibia welitere isi na-akpowa oku erimji tupu ohanaeze, (mmadu niile no n’obodo) erie ji
ohuru. Ofufe nru ohanaeze gunyere ofufe Chi Ukwu site n’igo Ifejioka, arusi ndi ozo di
n’obodo na ndi ichie. A na-eme nke a site n’iga n’okwu arusi gaa fee ofufe nru. O buru na
mmadu gbakota n’okwu arusi ha ga-amalite site n’itu hzu. Ha ga-aka nzu n’ala. Akara na-
adikari ano iji gosi ahia ano ubochi ano. Ufodu na-aka ise ma ha buru ndi nze maobu ndi
dibia. Ufodu nwere ike gbuo nzu n’ihu. Ndi na-eme nke a bu ndi dibia. Umunwaanyi anaghi
aka nzu n’ala. Ha na-emekari ya n’ukwy maobu n’ihu. The ha ji aty nzu bu na nzu na-egosi
obi idi ocha na udo nke ime mmuo. Nzu na-egosi iji obi oma nabata mmadu.

Ihe 0zo bu igo oji. Ha ga-ekpe ekpere n’oji ahu iji kelee Chi Ukwu dewere ha ndu.
Ha ga-ekele ya maka ji na akuku ndi 9zo o mere ka ha mee nri nke oma. Ha ga-ario ya Kka ji
na mkpuru akuku ndi 0zo ha ga-ako n’afo na-esote ya mee nke oma. Ha ga-awazi oji tupuru
arusi ahu tupu ha ataa nke ha.

Ihe 0zo ha ga-eme bu igbu okuko na ewu ha ji efe ofufe nru. Ha ga-eburu anumanu
ndi ahu mechaa ha ma were ndi ha ga-eji sie ji ebe ahu rie tupu ha eburu anu ndi ¢z laa be
ha maka iji tuo ihu (ya bu inye anu ka ezinaulo si too ibe ya). Ha na-ejikwa anu ndi foro
enye ndi obia ha nri.

Nke abuo bu mmekorita mmadu na ibe ya. Nke a putara oriri na onunu nke ikwu na
ibe. Ndi mmadu na-agarita be ibe ha na-eri ma na-any. Mmadu ana ejuputaka n’ulo oriri na
onunu di n’obodo a na-eri ji. Ha nwere ike buru ndi obodo ahu maobu ndi biara abia.

Ihe 0z na-adi na mmekorita mmadu na ibe ya bu ihe egwuregwu maobu ihe nkiri. O
nwere ike o buru mmonwu maobu otu na-eti ma na-agba egwu. Mmonwu na-achughariwa
ndi mmadu. Nke a na-eme ka emume ahu kpoo oku.

Uru Erimji Qhuru

Erimji ohuru nwere uru di iche iche a na-enwe na ya. Otu n’ime ha by ofufe nru.
Erimji ohuru nyere mmadu ohere ife Chukwu kere ya. Di ka omenala ndi Igbo siri di, ha ji
ohere a efe Chi Ukwu site n’arusi di iche iche ha nwere na-enye ha ekele maka ihe oma ha
meere ha bia ripkwa ha maka ihe ha choro ka ha meere ha n’oge di n’ihu.

Ihe 0zo a na-enweta bu idi ocha. Oge erimji ohuru bu mgbe e ji anucha mmadu maka
iga n’ihu arysi. O bu mgbe mmadu ji edewe onwe ya ocha ka ya na Chukwu, arusi na ndi
obodo ya wee mekoo. O bu oge mmadu anaghi eweli olu okwu elu. A na-eze arusi maka ida
iwu 1di n’udo.

O bu mgbe otutu mmadu ji alarute obodo ha. Ufodu ndi na-anote aka na mba na-ahu
ohere erimji ohuru ka mgbe ha ji alata ulo. O na-ama mma n’ihi na ha lota ha abanaa
n’emume ga-enyere ha aka melite mmuo ha. Nke a na-ewezugara ha ino nkiti na ahu iju oyi.

Ebe otutu ikwu na ibe na-alota n’emume a, ¢ na-enye ohere mmadu ihukorita onwe
ha eri ogologo oge ha huru ikpeazu. O na-eme ka ha marasikwaa onwe ha. O na-eme ka ndi
amabughi onwe ha mara onwe ha. Q na-enye ohere mmadu ihu onye no n’obodo 0zo n’ime
obodo ya wee si etu ahu mara na ¢ bu onye obodo ya. E wezuga nke a, ndi ahutubeghi onwe
ha nwere ohere ihu onwe ha wee si etu ahu mata onwe ha tupu ha alasakwa obodo di iche
iche di anya ha si lota.

O na-egosiputa omenala ndi. O buru na a naghi eme emume erimji ohuru, ufodu ndi
mmadu agaghi ama omenala ha ufodu. O bu site n’ino n’oge emume a ka ufodu nwere ike
iko ka e si eme ya bu emume. Omenala a na-egosi ka obodo obula si eme nke ha. O bu
eziokwu na omenala Igho bu otu mana site n’otu obodo gaa n’0z¢ a na-enwe nwaobere
ndiiche. Omumaatu bu na e nwere ndi mmuo na-aputa n’oge erimji ohuru ha, nwee ndi
mmuo anaghi aputa na nke ha. Mmuo na-aputa na nke ndi Mbaukwu na Nibo mana ¢ naghi
aputa na nke ndi Abatete.

Ebe obodo na-egosi ka ha si eri ji ohuru nke bu omenala ha, obodo ahu egosila na o
nwere ntoala. Obodo enweghi omenala enweghi ihe okputorokpu nke putara na obodo
enweghi ihe okputorokpu enweghi ihe a ga-ako banyere ya. Nke a putara na obodo ahu
enweghi akukoala. Obodo enweghi akukoala, e were ya ka obodo adibughi site n’oge gboo.
Obodo di etu a enweghi onu okwu n’ihi na ha di ka ihe si n’elu daa.

Uru ozo erimji bara bu igu oge. E ji imata oge a ga-eri ji ohuru amata oge a no na ya
n’afo. Mgbe ndi obula ji eri ji ga-ekwu ihe afo gbarala. O na-eme ka ha mara ihe o foro ka a
kowa ugbo n’afo na-esote ya. E ji ya ama mgbe a ga-asuwa ala maka akom ugbo.

Oghom Erimji Qhuru

Ihe obula nwere uru nwere oghom, ¢ So ya, ya buru ole ma ole. Otu oghom putara
ihe bu aku a na-emefu n’erimji ohuru. A na-emefu ego gunyere izuta ihe a ga-eripia na nke a
ga-anupia n’otu ubochi. O na-ahia umu ogbenye ahu inwe ihe ha ga-eji rie ji ohuru. Ndi bu
mmuo na-enwe nhiahu n’ego ha ga-atufu iji zuo ihe ha ga-eji fee arusi ha nke di ha oke
mkpa.

Nchikota

Erimji ohuru bu omenala e ji mara ndi Igbo niile bu ihe ha na-ehunyere Chi Ukwu,
Ifejioky, arusi ndi 0zo na ndi ichie. O bu mmemme mmadu na-ahu na ya di ocha n’ime
mmuo mgbe ¢ na-eri ya n’ihi na mmuo ndi nwuryu anwu na-anonyere ndi di ndu n’oge ahu.
O bu ihe di okputorokpu nke na-egosi na Igbo nwere ntoala. O baara ndi Igbo otutu uru di
iche iche. O nwekebeghi oghom na-abughi imefu oke ego n’otu ubochi.

